
Gaya mstrung Seejiq

Gaya ta sbiyaw nigan ka saw smiyuk, pstuq kari ni mstrung Seejiq.

Nasi snrwaan ka tnsapah uwa siida, kika euda smciyuk, kiya ni
pprngaw ka tama ni bubu dha tnsapah. Hntu kana saw nii neuda do saan dha
hmkun ruwan sapah snaw ka uwa nii. Ma saw kiya hug? Yaasa ksugun bi
dha nigan alang eseisil dsnaw smkuxul grijil nii, smnagih dhiya da. Kika asi
ka ini biyaw dha mhtu kana ka uuda smciyuk nii.

Shiyaw o nasi saw smtrung ka rrisaw ni wauwa Seejiq Truku, asi ka
tama ni bubu na nanag ka miying, miying saw mniq alang mkla bi tminun,
gmpah, dmayaw ana manu uuda sapah na dgrijil, kiya ni sun dha kmuruy
mita kleelug alang, uxuy uri o0 nasi saw ini mstrung han o, ini tduwa ptmay
psskuxul nanaq kiya wah sbiyaw, kisa Gaya ta sbiyaw. Bukuy do mnhtu
pprngaw ka dha tnsapah siida, nasi saw malu tnsapah o pprngaw smipaq
piya bowyak uxay uri o babuy da sayang, miric, pada dnii...Niqan ka
gnbhangan ku Gaya sbiyaw dungan, saw ugun ta siyang bowyak ni babuy
tnbugan klmukan, rumun ni nuqih bowyak ni babuy: “Ini bi ptkaran dha
pkan laqi buyi msa” Nii ka Gaya ta rudan sbiyaw uri. Nasi ungac hari ka

tnsapah o smipaq rudux naq kiya, sun dha mblaigq ni mqgrinuc tnsapah.

Mhdu Kkari do kika niqgan mkplawa saw, “Mkpayi, mkbaki, mkeangu,
mkeina, mkeata, mkeanay, mkmawan, mkeama dnii”

Kiya ni kmciyuk, pstuq kari dhug mstrung ka dha sbiyaw o, maxal
jiyax mnhtu kana meuda, kiya ni prajing dmurun kari ni mseasug kana uuda,
saw pnhlama, mnsinaw, pusa wasil, dangar, durang ni tmsamac ka kana
dsnaw alang. Deuwa o mniq sapah psramal dha uugun mstrung siida, nigan
saw gisan, sunguc, sgmu, sari, masu ttakan dha ni spuun dha mkan pskriyan,
nii ka balay bi nkan ta rudan shiyaw.

Kido mhtu kana neuda siida do, mlawa kana saw seejiq alang ni dangi
uri, uxay uri o dangi kana saw eseisil alang uri, seupu mkan ni meuyas uyas
sbiyaw, seupu rmgrig kana kingal jiyax ni kingal rabi, kika saw nii ka
smiyuk, pstuq kari ni mstrung ita Gaya Seejiq, ana saw ini ktna ka Gaya
rudan shiyaw ka neuda ta sayang da, ida iya bi snhiyan ka Gaya rudan

sbiyaw wah! Ana dhuq knuwan psaun gsahur ta nanag.

